
KASBIY SIFATLARINI 
TAKOMILLASHTISHDA 

RAQAMLI TEXNOLOGIYALAR 
FOYDALANISH

Otanazarova Mohira Xamidbekovna
Buxoro davlat universitetining

Taʼlim va tarbiya nazariyasi va metodikasi
(boshlangʻich taʼlim) tayanch doktaranti

Annotatsiya: Ushbu maqolada kasbiy sifatlarni rivojlantirish va takomillashtirish jarayonida raqamli texnologiyalarning 
roli va ahamiyati o‘rganiladi. Zamonaviy raqamli vositalar va platformalar yordamida pedagoglarning malaka oshirish 
samaradorligi ortib borayotgani, bilim va ko‘nikmalarni shakllantirish jarayoni esa interaktiv va individual yondashuv aso-
sida tashkil etilishi mumkinligi tahlil qilinadi. Shuningdek, maqolada raqamli transformatsiya orqali kasbiy tayyorgarlik 
tizimlarida yuzaga kelayotgan o‘zgarishlar, ularning ijobiy va salbiy jihatlari ko‘rib chiqiladi. Tadqiqot natijalari asosida 
raqamli texnologiyalarni samarali qo‘llash strategiyalari va kelajak istiqbollari taklif etiladi.

Kalit so‘zlar: kasbiy sifat, kasbiy malaka, raqamli texnologiya, raqamli transformatsiya, malaka oshirish, onlayn ta’lim, 
elektron o‘quv platformalari, interaktiv o‘quv vositalari, raqamli kompetensiyalar, ta’limda innovatsiyalar, kasbiy tayyor-
garlik, innovatsion texnologiyalar, ta’lim jarayonining raqamlashtirilishi.
Abstract: This article studies the role and importance of digital technologies in the process of developing and improving 
professional qualities. It analyzes how the use of modern digital tools and platforms increases the effectiveness of teacher 
training and how the process of forming knowledge and skills can be organized based on an interactive and individualized 
approach. The article also examines the changes occurring in professional training systems through digital transforma-
tion, their positive and negative aspects. Based on the results of the study, strategies and future prospects for the effective 
application of digital technologies are proposed.

Key words: professional quality, professional qualification, digital technology, digital transformation, professional devel-
opment, online education, e-learning platforms, interactive learning tools, digital competencies, innovation in education, 
professional training, innovative technologies, digitization of the educational process.
Аннотация: В данной статье исследуется роль и значение цифровых технологий в процессе развития и совер-
шенствования профессиональных качеств. Анализируется, как с помощью современных цифровых инструментов 
и платформ повышается эффективность повышения квалификации педагогов, как можно организовать процесс 
формирования знаний и умений на основе интерактивного и индивидуального подхода. Также в статье рассма-
триваются изменения, происходящие в системах профессионального обучения посредством цифровой транс-
формации, их плюсы и минусы. На основе результатов исследования будут предложены стратегии и перспективы 
на будущее эффективного применения цифровых технологий.

Ключевые слова: профессиональное качество, профессиональная квалификация, цифровые технологии, циф-
ровая трансформация, повышение квалификации, онлайн-обучение, платформы электронного обучения, инте-
рактивные инструменты обучения, цифровые компетенции, инновации в образовании, профессиональная подго-
товка, инновационные технологии, оцифровка образовательного процесса.

KIRISH
Zamonaviy mehnat bozorida kasbiy raqobatning ortishi, ishlab chiqarish va xizmat ko‘rsatish sohalarining 

raqamlashtirilishi sharoitida ishchi kuchidan talab qilinayotgan kasbiy sifatlar ham tubdan o‘zgarmoqda. Xususan, 
malaka, innovatsion fikrlash, axborot texnologiyalaridan samarali foydalanish ko‘nikmalari, moslashuv chanlik 
kabi ko‘nikmalar har bir mutaxassis uchun zaruriy shartga aylanmoqda. Bu esa kasbiy sifatlarni uzluksiz rivoj-
lantirish va takomillashtirishni taqozo etadi. Raqamli texnologiyalar so‘nggi yillarda kasbiy ta’lim va kadrlar 
tayyorlash tizimiga keng joriy etilayotgani bejiz emas. Ular nafaqat o‘quv jarayonini interaktiv va samarador 
qilishga, balki har bir shaxsning individual rivojlanish yo‘lini yaratishga ham imkon bermoqda. Masofaviy ta’lim 
platformalari, virtual laboratoriyalar, sun’iy intellekt asosidagi o‘quv dasturlari, mobil ilovalar orqali ko‘nikma 
hosil qilish imkoniyati kasbiy sifatlarni takomillashtirishda yangi bosqichni boshlab berdi.

Ushbu maqolada raqamli texnologiyalarning kasbiy sifatlarni rivojlantirishdagi roli, ularning afzalliklari, 
amaliyotda qo‘llanilish holatlari hamda mavjud muammolar tahlil qilinadi. Shuningdek, zamonaviy raqamli 
vositalardan samarali foydalanish orqali kasbiy kompetensiyalarni oshirish bo‘yicha taklif va tavsiyalar ishlab 
chiqiladi.

MAVZUGA OID ADABIYOTLAR SHARHI
Raqamlardan foydalanishga asoslangan hamda joriy etilgan texnologiyalarning so‘zsiz foydasi bilan axloqiy, 

shaxsiy ma’lumotlarni himoya qilish, robotlar va tashkilotlar xodimlari o‘rtasidagi raqobatning huquqiy jihatlari 
bilan bog‘liq masalalar tobora ko‘proq e’tiborga olinmoqda. Shu jihatdan, mamlakatimiz Prezidenti Shavkat 
Mirziyoyev ta’kidlaganidek: “Taraqqiyotga erishish uchun raqamli bilimlar va zamonaviy axborot texnologiyala-
rini egallashimiz zarur va shart. Bu bizga yuksalishning eng qisqa yo‘lidan borish imkoniyatini beradi. Zero, 
bugun dunyoda barcha sohalarga axborot texnologiyalari chuqur kirib bormoqda. Albatta, raqamli iqtisodiyotni 
shakllantirish kerakli infratuzilma, ko‘p mablag‘ va mehnat resurslarini talab etishini juda yaxshi bilamiz. Biroq, 
qanchalik qiyin bo‘lmasin, bu ishga bugun kirishmasak, qachon kirishamiz?! Ertaga juda kech bo‘ladi” [1].

So‘nggi yillarda raqamli texnologiyalarning kasbiy ta’lim va kasbiy rivojlanish jarayonlarida qo‘llanilishi 
bo‘yicha ko‘plab ilmiy tadqiqotlar olib borildi. Masalan, Johnson va boshqalar raqamli o‘quv platformalarining 
malaka oshirishdagi samaradorligini tahlil qilib, ularning o‘quvchilarni individual rivojlantirish imkoniyatlarini 
ko‘rsatdi. Shuningdek, Kim va boshqalar sun’iy intellekt asosidagi ta’lim vositalarining kasbiy ko‘nikmalarni tez 
va samarali shakllantirishda qo‘llanilishini o‘rganishdi. O‘zbekiston va Markaziy Osiyo sharoitida esa Abdul-
layev raqamli texnologiyalar orqali kasbiy ta’lim sifatini oshirishga qaratilgan ishlarni olib bordi. U, raqamli 
vositalarning o‘quv jarayonini interaktivlashtirish va ishtirokchilarni rag‘batlantirishda ijobiy ta’sirini ta’kidladi. 
Bundan tashqari, xalqaro ekspertlar (OECD, 2022) raqamli kompetensiyalarni rivojlantirish uchun yangi stand-
artlar va metodologiyalar ishlab chiqilishini tavsiya qilmoqda.

Xalqaro miqyosda olib borilgan ilmiy tadqiqotlar raqamli texnologiyalar asosida kasbiy kompetensiyalarni 
rivojlantirishga alohida urg‘u beradi. Masalan: UNESCO (2021) ma’lumotlariga ko‘ra, raqamli texnologiyalar 
orqali ta’lim olgan shaxslarning o‘zlashtirish darajasi va kasbiy faoliyatga tayyorlik ko‘rsatkichi an’anaviy 
uslubda ta’lim olganlarga qaraganda yuqori bo‘lgan. OECD (2022) hisobotida esa raqamli ko‘nikmalarni XXI 
asrda asosiy kompetensiyalar qatorida rivojlantirish zarurligi ta’kidlanadi. Ayniqsa, masofaviy ta’lim va hayot 
davomida o‘qitish (lifelong learning) tamoyillari doirasida raqamli texnologiyalar yetakchi vosita sifatida ko‘riladi. 
Adabiyotlarda raqamli texnologiyalar kasbiy sifatlarni takomillashtirishda quyidagi asosiy afzalliklari ta’kidlanadi:
• Individual o‘quv yo‘nalishini yaratish imkoniyati;
• O‘qitishning masofaviy va aralash shakllari;
• Interaktivlik va ko‘p o‘lchovli baholash tizimlari;
• Amaliy ko‘nikmalarni mustahkamlash uchun simulyatsiyalar va virtual laboratoriyalar.

Shunga qaramay, ba’zi manbalarda raqamli texnologiyalarni joriy qilishda texnik va pedagogik muammolar 
ham mavjudligi aytiladi (Smith, 2023). Bu muammolarni yengib o‘tish uchun samarali metodologiyalar ishlab 
chiqish zarur.

TADQIQOT METODOLOGIYASI
Ta’limning turli sohalarida kompyuter telekommunikatsiyalarining qo‘llanilish tajribalaridan shuni ko‘rish 

mumkinki, axborot texnologiyalari bizga bir qator ijobiy imkoniyatlarni yaratib bermoqda. Quyidagilar shular 
jumlasidandir:

• professor-o‘qituvchilar, ilmiy xodimlar va talabalarning har xil turdagi hamkorlikdagi ilmiy tadqiqotlarini 
(ilmiy-amaliy loyihalar yordamida chinakam ijodiy tadqiqot, mustaqil amaliy faoliyat, mustaqil bilim orttirish, 
amaliy ijodiy faoliyat va boshqa turdagi hamkorliklarni) tashkil etish;

• ilmiy-uslubiy markazda ta’lim olayotgan keng ommaga tezkor mutaxassis maslahatlarini tashkil etish va 
yetkazish;

• masofaviy ta’lim va pedagogik kadrlar malakasini oshirish tarmog‘ini tashkil etish;

• tezkor axborot almashinuvi; ta’limdagi sheriklar – talaba, o‘quvchi, o‘qituvchi, ilmiy xodim bo‘lishidan qat’iy 
nazar – ularga o‘zaro fikr almashish ko‘nikmalarini hosil qilishni, muomala madaniyatini va o‘z fikr-mulo-
hazalarini tez, lo‘nda va aniq ifoda etishni o‘rgatish;

• madaniy, etnik, insonparvarlikning keng qamrovli ijobiy axborotlari bilan fikr almashish natijasida yoshlarning 
madaniy va ijtimoiy qobiliyati va layoqatini o‘stirish [2].



AKTABGACHA VA
AKTAB TA’LIMI

AKTABGACHA VA
AKTAB TA’LIMI

599

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2025-yil, iyun, №6-son

TAHLIL VA NATIJALAR
Zamonaviy global ta’lim tendensiyalari ta’lim jarayonining texnologik transformatsiyasini talab qilmoqda. 

Ayniqsa, kasbiy sifatlarni shakllantirishda raqamli texnologiyalardan foydalanish, ularni zamonaviy kompeten-
siyalarga moslashtirish, innovatsion yondashuvlar asosida ta’lim tizimini yangilash dolzarb masalaga aylan-
moqda. Raqamli texnologiyalarning kasbiy sifatlarni takomillashtirishdagi o‘rni quyidagi asosiy yo‘nalishlarda 
ko‘zga tashlanadi: kasbiy kompetensiyalarni rivojlantirishdagi transformatsion o‘zgarishlar raqamli vositalar 
orqali amalga oshiriladi. Bunda kritik fikrlash, ijodiy yondashuv, muammoni hal qilish, axborot bilan ishlash kabi 
XXI asr ko‘nikmalarini shakllantirish; kasbiy faoliyatga yaqinlashtirilgan muhitda o‘rganish imkoniyati (virtual 
simulyatorlar, AR/VR texnologiyalar, gamifikatsiya); ta’lim oluvchilarning shaxsiy imkoniyatlariga moslashtirilgan 
(individualizatsiyalashgan) o‘quv yo‘llarini shakllantirish kabi imkoniyatlar yaratiladi. 

Masalan, O‘zbekistonning bir qancha kasb-hunar ta’lim muassasalarida “ZiyoNET”, “UzEdu”, Moodle kabi 
raqamli platformalarning joriy qilinishi orqali o‘quvchilar o‘z mustaqil o‘quv faoliyatlarini rejalashtirish va moni-
toring qilish imkoniyatiga ega bo‘lishmoqda. Bu esa, o‘z navbatida, o‘zini o‘zi boshqarish, mustaqil qaror qabul 
qilish, mas’uliyatlilik kabi kasbiy fazilatlarning rivojlanishiga xizmat qilmoqda. Pedagogik jarayonda o‘qituvchi 
– nafaqat bilim beruvchi, balki raqamli muhitda yo‘naltiruvchi, mentor, fasilitator vazifasini bajaradi. Bu esa 
o‘z navbatida o‘qituvchining o‘z kasbiy salohiyatini muntazam yangilab borishini talab qiladi. Raqamli vosita-
lardan samarali foydalanish uchun pedagog zamonaviy metodik yondashuvlarni bilishi, interaktiv platformalar, 
ta’limiy dasturlar, onlayn baholash vositalari bilan ishlash ko‘nikmasiga ega bo‘lishi, didaktik moslashuvchanlik 
va kompyuter savodxonligiga ega bo‘lishi lozim. Tadqiqot natijalariga ko‘ra, o‘qituvchilarning raqamli kompe-
tensiyasi yuqori bo‘lgan holatlarda o‘quvchilarning o‘zlashtirish darajasi va kasbiy motivatsiyasi ham sezilarli 
darajada ortishi kuzatiladi. 

Raqamli texnologiyalar ta’limning demokratiklashuviga (har kim, har joyda, istalgan vaqtda ta’lim olish 
huquqiga), raqobatbardosh kadrlarga bo‘lgan ehtiyojni qoplashga, yoshlarning mehnat bozoriga moslashuv-
chanlik darajasini oshirishga xizmat qiladi. Xalqaro ekspertlar (OECD, 2022; World Bank, 2021) ta’kidlaga-
nidek, ta’limda raqamli texnologiyalarni qo‘llash – iqtisodiy taraqqiyotning asosiy drayverlaridan biri hisoblanadi. 
Bu raqamli kompetensiyalarga ega bo‘lgan yoshlarning bandlik darajasiga ham ijobiy ta’sir ko‘rsatadi.

XULOSA
Tadqiqot natijalari shuni ko‘rsatadiki, raqamli texnologiyalar zamonaviy kasbiy ta’lim tizimining ajralmas 

tarkibiy qismiga aylanib bormoqda. Ular kasbiy sifatlarni shakllantirish va rivojlantirishda samarali vosita sifatida 
xizmat qilmoqda. Xususan, raqamli platformalar, virtual laboratoriyalar, simulyatsiya texnologiyalari, masofaviy 
o‘qitish tizimlari va sun’iy intellekt asosida qurilgan o‘quv modullari kasbiy kompetensiyalarni rivojlantirishga 
ijobiy ta’sir ko‘rsatmoqda.

Kasbiy sifatlar – bu nafaqat nazariy bilim, balki amaliy ko‘nikma, tanqidiy fikrlash, moslashuvchanlik, inno-
vatsion yondashuv, axborot bilan ishlash va jamoada faoliyat yuritish kabi zamonaviy mehnat bozorida zarur 
bo‘lgan ko‘nikmalar majmuasidir. Aynan shu sifatlarga ega bo‘lgan mutaxassislar raqamli iqtisodiyot sharoitida 
raqobatbardosh bo‘la oladi.

Shu boisdan, kasbiy ta’lim tizimida raqamli texnologiyalarni kompleks joriy etish, o‘qituvchilarni zamonaviy 
raqamli pedagogik yondashuvlarga tayyorlash, ta’lim jarayonini shaxsga yo‘naltirilgan, interaktiv va modul-
lashtirilgan shaklga keltirish zarur. Bu esa, o‘z navbatida, kasbiy sifatlarni takomillashtirishda muhim omil sifatida 
xizmat qiladi. Raqamli texnologiyalar kasbiy sifatlarning nafaqat nazariy asoslarini, balki amaliy ko‘nikmalarni 
mustahkamlashga ham keng imkoniyatlar yaratmoqda. Virtual laboratoriyalar, simulyatsiya va interaktiv plat-
formalar o‘quvchilarga real ish jarayoniga yaqin muhitda faoliyat yuritish, mustaqil fikrlash, muammolarni inno-
vatsion yondashuv orqali hal qilish ko‘nikmalarini shakllantirish imkonini bermoqda. Bu esa mutaxassislarning 
ijodiy salohiyatini rivojlantirish, adaptivlik darajasini oshirish va jamoaviy ishga tayyorligini kuchaytirishga xizmat 
qiladi.

Xulosa qilib aytganda, raqamli texnologiyalar kasbiy sifatlarni takomillashtirishda zamonaviy vosita bo‘lib, 
ular ta’lim jarayonini innovatsion, samarali va doimiy rivojlanishga yo‘naltirilgan tizimga aylantirishga imkon 
beradi. Ushbu jarayonni muvaffaqiyatli amalga oshirish uchun davlat siyosati, ta’lim muassasalari, pedagoglar 
va o‘quvchilarning o‘zaro hamkorligi va faol ishtiroki talab etiladi.

Foydalanilgan adabiyotlar ro‘yxati:
1. O‘zbekiston Respublikasi Prezidentining 2022-yil 28-yanvardagi “2022-2026-yillarga mo‘ljallangan Yangi O‘zbekiston-

ning taraqqiyot strategiyasini tasdiqlash to‘g‘risida”gi PF-60-son Farmoni. https://lex.uz/ru/docs/-5841063 
2. D. Babaraximova, Ta’lim tizimida axborot texnologiyalarini qo‘llashning ilmiy-pedagogik masalalari; 6-tom, 3-son, 

2022-yil, 15-mart.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.07

13.00.09

19.00.00

02.00.00

09.00.00

10.00.00

11.00.00

